
Annwyl David 
 

Diolch am eich llythyr dyddiedig 17 Medi ynghylch sut mae Llywodraeth Cymru yn rhoi ar 
waith yr is-ddeddfwriaeth a wnaed o dan Ddeddf Gwasanaethau Cymdeithasol a Llesiant 
(Cymru) 2014.  

Bydd yr ymgynghoriad ar y rheoliadau i’w gwneud o dan y Ddeddf a’r ffordd y cânt eu gosod 
yn cael ei gynnal mewn dau tranche yn bennaf.  
 
Rwy’n bwriadu i’r tranche cyntaf fod ar gael ar gyfer ymgynghoriad cyhoeddus o 12 wythnos 
ym mis Tachwedd 2014. Yna rwy’n rhagweld cynnal ymgynghoriad ar yr ail tranche rhwng 
mis Mai a mis Gorffennaf 2015.  
 
Mae’r tranche cyntaf yn ymwneud â darpariaethau craidd ynghylch cymhwysedd, asesu, 
cynllunio gofal a chymorth a thaliadau uniongyrchol yn rhannau 2 i 4 y Ddeddf, ynghyd â 
darpariaethau yn rhan 7 ynghylch diogelu. Rwy’n bwriadu gosod y rheoliadau hyn gerbron y 
Cynulliad ym mis Mai 2015, gyda’r bwriad o roi cymaint o amser â phosibl i’r sector addasu 
i’r gofynion newydd cyn eu rhoi ar waith ar 6 Ebrill 2016. Mae gwybodaeth ychwanegol 
ynghlwm yn atodiad A ar y rheoliadau i’w gwneud yn y tranche hwn. 
 
Bydd yr ail tranche yn canolbwyntio ar ran 6 y Ddeddf, gan ymdrin â phlant sy’n derbyn 
gofal a phlant sy’n cael eu lletya, a rhan 5 sy’n ymdrin â thalu am ofal, ynghyd â rhan 9 ar 
gydweithredu a phartneriaeth. Yn dilyn ymgynghoriad, fy mwriad ar hyn o bryd yw gosod y 
rheoliadau mewn perthynas â’r tranche hwn ym mis Tachwedd 2015.  

Rwy’n gobeithio bod hyn yn egluro’r sefyllfa bresennol. 
 
Best Wishes 

